
ಹೋಲಿಕೆಯಿರುವ ವಚನಗಳ ಹಿಂದೆ ಹೋಗುವವರನ್ನು ಕಂಡರೆ, ಅವರೇ
ಅಲ್ಲಾಹು (ಈ ವಚನದಲ್ಲಿ) ಹೇಳಿದ ಜನರು (ಎಂದು ತಿಳಿಯಿರಿ);

ಮತ್ತು ಅವರ ಬಗ್ಗೆ ಎಚ್ಚರವಾಗಿರಿ

ಆಯಿಶ (ಅಲ್ಲಾಹು ಅವರ ಬಗ್ಗೆ ಸಂಪ್ರೀತನಾಗಲಿ) ರಿಂದ ವರದಿ. ಅವರು ಹೇಳಿದರು: "ಒಮ್ಮೆ ಅಲ್ಲಾಹನ
ಸಂದೇಶವಾಹಕರು (ಅವರ ಮೇಲೆ ಅಲ್ಲಾಹನ ಕೃಪೆ ಮತ್ತು ಶಾಂತಿಯಿರಲಿ) ಈ ವಚನವನ್ನು ಪಠಿಸಿದರು:

"ತಮಗೆ ಗ್ರಂಥವನ್ನು ಅವತೀರ್ಣಗೊಳಿಸಿದ್ದು ಅವನೇ. ಅದರಲ್ಲಿ ಸ್ಪಷ್ಟ ವಚನಗಳಿವೆ. ಅವು ಗ್ರಂಥದ
ಮೂಲಗಳಾಗಿವೆ. (ಅದರಲ್ಲಿ) ಹೋಲಿಕೆಯಿರುವ ಕೆಲವು ವಚನಗಳೂ ಇವೆ. ಹೃದಯದಲ್ಲಿ ವಕ್ರತೆಯಿರುವವರು,
ಗೊಂದಲವನ್ನು ಸೃಷ್ಟಿಸಲು ಮತ್ತು ತಪ್ಪಾಗಿ ವ್ಯಾಖ್ಯಾನಿಸಲು ಹೋಲಿಕೆಯಿರುವ ವಚನಗಳ ಹಿಂದೆ

ಹೋಗುತ್ತಾರೆ. ಆದರೆ, ಅಲ್ಲಾಹನ ಹೊರತು ಯಾರೂ ಅದರ ವ್ಯಾಖ್ಯಾನವನ್ನು ತಿಳಿದಿಲ್ಲ.
ಜ್ಞಾನದಲ್ಲಿ ಸದೃಢರಾಗಿರುವವರು ಹೇಳುತ್ತಾರೆ: ನಾವು ಅದರಲ್ಲಿ ವಿಶ್ವಾಸವಿಟ್ಟಿದ್ದೇವೆ.
ಎಲ್ಲವೂ ನಮ್ಮ ಪರಿಪಾಲಕನ ಕಡೆಯಿಂದಾಗಿದೆ. ಬುದ್ಧಿವಂತರ ಹೊರತು ಇನ್ನಾರೂ ಉಪದೇಶವನ್ನು

ಸ್ವೀಕರಿಸುವುದಿಲ್ಲ." [ಆಲು ಇಮ್ರಾನ್:7] ಪ್ರವಾದಿಯವರು (ಅವರ ಮೇಲೆ ಅಲ್ಲಾಹನ ಕೃಪೆ ಮತ್ತು
ಶಾಂತಿಯಿರಲಿ) ಹೇಳಿದರು: "ಹೋಲಿಕೆಯಿರುವ ವಚನಗಳ ಹಿಂದೆ ಹೋಗುವವರನ್ನು ಕಂಡರೆ, ಅವರೇ

ಅಲ್ಲಾಹು (ಈ ವಚನದಲ್ಲಿ) ಹೇಳಿದ ಜನರು (ಎಂದು ತಿಳಿಯಿರಿ); ಮತ್ತು ಅವರ ಬಗ್ಗೆ ಎಚ್ಚರವಾಗಿರಿ."
[صحيح] [متفق عليه]

ಅಲ್ಲಾಹನ ಸಂದೇಶವಾಹಕರು (ಅವರ ಮೇಲೆ ಅಲ್ಲಾಹನ ಕೃಪೆ ಮತ್ತು ಶಾಂತಿಯಿರಲಿ) ಈ ವಚನವನ್ನು ಪಠಿಸಿದರು:
"ತಮಗೆ  ಗ್ರಂಥವನ್ನು  ಅವತೀರ್ಣಗೊಳಿಸಿದ್ದು  ಅವನೇ.  ಅದರಲ್ಲಿ  ಸ್ಪಷ್ಟ  ವಚನಗಳಿವೆ.  ಅವು  ಗ್ರಂಥದ
ಮೂಲಗಳಾಗಿವೆ.  (ಅದರಲ್ಲಿ)  ಹೋಲಿಕೆಯಿರುವ  ಕೆಲವು  ವಚನಗಳೂ  ಇವೆ.  ಹೃದಯದಲ್ಲಿ  ವಕ್ರತೆಯಿರುವವರು,
ಗೊಂದಲವನ್ನು  ಸೃಷ್ಟಿಸಲು  ಮತ್ತು  ತಪ್ಪಾಗಿ  ವ್ಯಾಖ್ಯಾನಿಸಲು  ಹೋಲಿಕೆಯಿರುವ  ವಚನಗಳ  ಹಿಂದೆ
ಹೋಗುತ್ತಾರೆ.  ಆದರೆ,  ಅಲ್ಲಾಹನ  ಹೊರತು  ಯಾರೂ  ಅದರ  ವ್ಯಾಖ್ಯಾನವನ್ನು  ತಿಳಿದಿಲ್ಲ.  ಜ್ಞಾನದಲ್ಲಿ
ಸದೃಢರಾಗಿರುವವರು  ಹೇಳುತ್ತಾರೆ:  ನಾವು  ಅದರಲ್ಲಿ  ವಿಶ್ವಾಸವಿಟ್ಟಿದ್ದೇವೆ.  ಎಲ್ಲವೂ  ನಮ್ಮ
ಪರಿಪಾಲಕನ ಕಡೆಯಿಂದಾಗಿದೆ. ಬುದ್ಧಿವಂತರ ಹೊರತು ಇನ್ನಾರೂ ಉಪದೇಶವನ್ನು ಸ್ವೀಕರಿಸುವುದಿಲ್ಲ." ಈ
ವಚನದಲ್ಲಿ  ಸರ್ವಶಕ್ತನಾದ  ಅಲ್ಲಾಹು  ತಿಳಿಸುವುದೇನೆಂದರೆ,  ತನ್ನ  ಪ್ರವಾದಿಗೆ  ಕುರ್ಆನನ್ನು
ಅವತೀರ್ಣಗೊಳಿಸಿದವನು  ಅವನೇ  ಆಗಿದ್ದಾನೆ.  ಅದರಲ್ಲಿ  ಸ್ಪಷ್ಟವಾದ  ಅರ್ಥವನ್ನು  ಹೊಂದಿರುವ
ವಚನಗಳಿವೆ.  ಆ  ವಚನಗಳಲ್ಲಿರುವ  ನಿಯಮಗಳು  ಸ್ಪಷ್ಟವಾಗಿದ್ದು  ಯಾವುದೇ  ಗೊಂದಲಗಳಿಲ್ಲ.  ಅವು  ಗ್ರಂಥದ
ಮೂಲ  ಪರಾಮರ್ಶೆಯಾಗಿವೆ.  ಭಿನ್ನಮತ  ಉಂಟಾಗುವಾಗ  ಆ  ವಚನಗಳನ್ನು  ಅವಲಂಬಿಸಬೇಕಾಗಿದೆ.  ಅದೇ  ರೀತಿ,
ಅದರಲ್ಲಿ  ಒಂದಕ್ಕಿಂತ  ಹೆಚ್ಚು  ಅರ್ಥಗಳನ್ನು  ಹೊಂದಿರುವ  ಕೆಲವು  ವಚನಗಳಿವೆ.  ಜನಸಾಮಾನ್ಯರಿಗೆ
ಸಂಬಂಧಿಸಿದಂತೆ  ಅವು  ಗೊಂದಲಕಾರಿಯಾಗಿವೆ.  ಅಥವಾ  ಅವು  ಇತರ  ವಚನಗಳಿಗೆ  ವಿರುದ್ಧವಾಗಿದೆಯೆಂದು  ಅವರು
ಭಾವಿಸುತ್ತಾರೆ.  ನಂತರ ಈ  ವಚನಗಳೊಂದಿಗೆ ಜನರು ಹೇಗೆ ವರ್ತಿಸುತ್ತಾರೆಂದು ವಿವರಿಸುತ್ತಾ ಅಲ್ಲಾಹು
ಹೇಳುತ್ತಾನೆ:  ಸತ್ಯದಿಂದ  ದೂರ  ಸರಿಯುವ  ಮನಸ್ಥಿತಿಯಿರುವವರು  ಸ್ಪಷ್ಟ  ಅರ್ಥವನ್ನು  ಹೊಂದಿರುವ
ವಚನಗಳನ್ನು  ಬಿಟ್ಟು  ಹೋಲಿಕೆಯಿರುವ  ಮತ್ತು  ಹಲವು  ಅರ್ಥಗಳ  ಸಾಧ್ಯತೆಯಿರುವ  ವಚನಗಳ  ಹಿಂದೆ
ಹೋಗುತ್ತಾರೆ.  ಅವರು  ಅದರ  ಮೂಲಕ  ಸಂಶಯಗಳನ್ನು  ಹಬ್ಬಿಸಿ  ಜನರನ್ನು  ದಾರಿ  ತಪ್ಪಿಸಲು  ಬಯಸುತ್ತಾರೆ.
ಅವರು  ತಮ್ಮ  ಮನಸ್ಸಿಗೆ  ಹೊಂದಿಕೊಳ್ಳುವಂತೆ  ಅವುಗಳನ್ನು  ವ್ಯಾಖ್ಯಾನಿಸಲು  ಬಯಸುತ್ತಾರೆ.  ಆದರೆ
ಜ್ಞಾನದಲ್ಲಿ  ಸದೃಢರಾಗಿರುವವರು  ಈ  ಹೋಲಿಕೆಗಳನ್ನು  ಅರ್ಥ  ಮಾಡಿಕೊಂಡು,  ಸ್ಪಷ್ಟ  ಅರ್ಥವಿರುವ
ವಚನಗಳನ್ನು  ಬಳಸಿ  ಇವುಗಳ  ಸರಿಯಾದ  ಅರ್ಥವನ್ನು  ತಿಳಿದುಕೊಳ್ಳುತ್ತಾರೆ.  ಅವರು  ಅದರಲ್ಲಿ  ಮತ್ತು

ಅವೆಲ್ಲವೂ  ಅಲ್ಲಾಹನಿಂದ  ಅವತೀರ್ಣವಾದ  ವಚನಗಳೆಂದು  ನಂಬಿಕೆಯಿಡುತ್ತಾರೆ.  ಏಕೆಂದರೆ,  ಅಲ್ಲಾಹನ
ವಚನಗಳಲ್ಲಿ  ಯಾವುದೇ  ಗೊಂದಲವಿರಲು  ಸಾಧ್ಯವಿಲ್ಲ,  ಮತ್ತು  ಅವು  ವಿರೋಧಾಸ್ಪದವಾಗಿರಲೂ
ಸಾಧ್ಯವಿಲ್ಲ.  ಆದರೆ ಆರೋಗ್ಯವಂತ ಬುದ್ಧಿಯನ್ನು ಹೊಂದಿರುವವರ ಹೊರತು ಇನ್ನಾರೂ ಇದರಿಂದ ಉಪದೇಶ
ಪಡೆಯುವುದಿಲ್ಲ.  ನಂತರ  ಪ್ರವಾದಿಯವರು  (ಅವರ  ಮೇಲೆ  ಅಲ್ಲಾಹನ  ಕೃಪೆ  ಮತ್ತು  ಶಾಂತಿಯಿರಲಿ)
ಸತ್ಯವಿಶ್ವಾಸಿಗಳ ಮಾತೆ ಆಯಿಶ (ಅಲ್ಲಾಹು ಅವರ ಬಗ್ಗೆ ಸಂಪ್ರೀತನಾಗಲಿ) ರೊಡನೆ ಹೇಳುವುದೇನೆಂದರೆ,
ಹೋಲಿಕೆಯಿರುವ ವಚನಗಳ ಹಿಂದೆ ಹೋಗುವವರನ್ನು ನೀನೇನಾದರೂ ನೋಡಿದರೆ,  ಅಲ್ಲಾಹು ಈ  ವಚನದಲ್ಲಿ
ಹೇಳಿದ  "ಹೃದಯದಲ್ಲಿ  ವಕ್ರತೆ  ಇರುವವರು"  ಅವರೇ  ಆಗಿದ್ದಾರೆ  ಎಂದು  ತಿಳಿದುಕೋ.  ಅವರ  ಬಗ್ಗೆ
ಎಚ್ಚರವಾಗಿರು  ಮತ್ತು  ಅವರ  ಮಾತುಗಳಿಗೆ  ಕಿವಿಗೊಡಬೇಡ.

